
Član 4.

U članu 16. u platnom razredu III iza teksta „Šef 
službe civilne zaštite“ dodaje se tekst „glavni interni 
revizor“, a u platnom razredu VI „stručni savjetnik“ 
dodaje se tekst „interni revizor“ .

Član 5.

U članu 28. u stavu 1. riječ „četiri“ zamjenjuje se 
riječju „tri“.

Član 6.

Općinski načelnik će uskladiti Pravilnik o plaćama i 
naknadama, u skladu sa ovom Odlukom i 
Kolektivnim ugovorom za državne službenike i 
namještenike u organima uprave i sudske vlasti u 
Tuzlanskom kantonu, u roku od 30 dana, od dana 
stupanja na snagu ove Odluke. 

Član 7.

Ova Odluka stupa na snagu osmog dana od dana 
objavljivanja u „Službenom glasniku Općine 
Gradačac.“  

 Na osnovu člana 8. stav 2.  Zakona o 
stvarnim pravima («Sl.novine F BiH», broj 66/13 i 
100/13), člana 6. Zakona o građevinskom zemljištu 
(“Sl.novine F BiH”, broj 25/03, 16/04, 67/05), člana 
13. stav 2. alineja 5. Zakona o principima lokalne 
samouprave u F BiH (“Službene novine FBiH”, broj 
49/06 i 51/09) i člana 24.stav 7. Statuta Općine 
Gradačac («Sl.glasnik općine Gradačac», broj 4/08 i 
5/12), Općinsko vijeće Općine Gradačac na 13. 
sjednici održanoj dana  05.04.2018.godine, d o n o s i

O D  L  U  K  U
o gubitku statusa dobra u opštoj upotrebi

Član 1.

Utvrđuje se da je izgubilo status dobra u opštoj 
upotrebi sljedeće zemljište:

- k.č.br. 243  Stadion Banja Ilidža fiskulturno igralište 
površine 30848 m2 k.o. Gradačac II upisana u  
el.zk.ul.br. 3750 k.o. Gradačac II  kao dobro u opštoj 
upotrebi sa pravom raspolaganja općine Gradačac sa 
1/1.

Član 2.  

Odsjek za geodetske poslove će na zemljištu iz člana 
1.odluke izvršiti brisanje ranijeg upisa, te uknjižiti 
Općinu Gradačac kao posjednika u katastru, a ZK 
ured Općinskog suda Gradačac će na zemljištu iz 
člana 1.odluke izvršiti brisanje ranijeg upisa, te 
izvršiti uknjižbu pravo vlasništva u korist općine 
Gradačac sa 1/1.
                                                

Član 3.

Ova odluka stupa na snagu osmog dana od dana 
objavljivanja u «Službenom glasniku Općine 
Gradačac».                

 Na osnovu člana 2.12. stav (5) Izbornog 
zakona Bosne i Hercegovine ("Sl. glasnik BiH", br. 
23/01, 7/02, 9/02, 20/02, 25/02, 4/04, 20/04, 25/05, 
52/05, 65/05, 77/05, 11/06 i 24/06, 32/07, 33/08 i 
37/08, 32/10 i 18/13, 17/14 I 31/16),   člana 7.  
Uputstva o utvrđivanju kvalifikacija, broja i 
imenovanju članova  izborne komisije osnovne 
izborne jedinice u Bosni i Hercegovini (“Službeni 
glasnik BiH”, br. 57/17, 60/17 I 10/18), člana 1. 
Odluke o raspisivanju javnog oglasa za imenovanje 
jednog člana Općinske izborne komisije Gradačac 
(“Službeni glasnik Općine Gradačac” broj 12/17), i 
člana 24. Statuta Općine Gradačac (“Službeni glasnik 
Općine Gradačac” broj 4/08, 5/12 i 1/17),  na 
prijedlog Komisije za izbore i imenovanja, Općinsko 
vijeće općine Gradačac, na 13. sjednici od 
04.05.2018. godine,          d o n o s i 

R J E Š E N J E
o imenovanju  jednog  člana Općinske izborne 

komisije Gradačac

I

Općinsko vijeće općine Gradačac imenuje 
Muftić Lejlu za člana Općinske izborne komisije 
Gradačac.

Imenovanom članu Općinske izborne 
komisije, u skladu sa članom 2.4. Izbornog zakona 
Bosne i Hercegovine,  mandat traje 7 (sedam) godina.

II

Ovo Rješenje stupa na snagu danom davanja 
saglasnosti na imenovanje od strane Centralne 
izborne komisije Bosne i Hercegovine, shodno članu 
2.12 stav (5) Izbornog zakona Bosne i Hercegovine.

III

Ovo Rješenje bit će objavljeno u "Službenom 
glasniku Općine Gradačac".

 Na osnovu člana 24. Statuta Općine 
Gradačac (“Službeni glasnik Općine Gradačac”, 
broj: 4/08, 5/12 i 1/17), člana 13. stav 2. tačka 5. 
Zakona o principima lokalne samouprave u FBiH 
(„Službene novine FBiH“, broj 49/06), člana 22. 
Zakona o stvarnim pravima FBiH („Službene novine 
FBiH“, broj 66/13 i 100/13 ) i člana. 200. Zakona o 
upravnom postupku ("Sl.novine F BiH", broj 2/98 i 
48/99), Općinsko vijeće Općine Gradačac rješavajući 
po zahtjevu Hodžić Dževada sina Sakiba, na 13. 
sjednici održanoj dana 05.04.2018.godine, d o n o s i

R J E Š E NJ E

Odbija se zahtjev Hodžić Dževada sina Sakiba za 
davanje saglasnosti za zaključenje pravnog posla, 
temljem kojeg bi bilo ustanovljeno pravo stvarne 
služnosti prolaza preko k.č.broj 618 k.o.Hrgovi Donji 
u korist zemljišne čestice označene kao k.č.broj 643/2 
iste k.o.
                                              

O b r a z  l o ž e nj e
Službi za geodetske i imovinsko-pravne poslove 
Općine Gradačac obratio se Hodžić Dževad sin 
Sakiba zahtjevom za davanje saglasnosti za 
zaključenje pravnog posla, radi ustanovljavanja 
prava stvarne služnosti prolaza na k.č.618 (st.broj 
190/9) k.o.Hrgovi Donji u korist zemljišta označenog 
kao k.č.broj 643/2 (st.broj 190/12) k.o.Hrgovi Donji, 
za koju je ishodovana urbanistička saglasnost za 
izgradnju vikend objekta.

Uz zahtjev je podnosilac priložio zemljišnoknjižne 
izvadke za k.č.643/2 (st.broj 190/12) i za k.č.618 
(st.broj 190/9) k.o.Hrgovi Donji, Rješenje o 
urbanističkoj saglasnosti broj 06/1-23/1-1141/17 od 
22.05.2017.godine, zaključak Općinske službe za 
geodetske i imovinsko-pravne poslove broj 08/2-31-
1191/17 od 05.07.2017.godine, Rješenje Federalne 
uprave za geodetske i imovinsko-pravne poslove broj 
05-31-1693/17 od 05.12.2017.godine i Ugovor o 
zakupu poljoprivrednog zemljišta u vlasništvu države 
za k.č.618 „Mekote“ voćnjak 2.klase površine 4,10 
ha k.o.Hrgovi Donji. 

Ugovorom o zakupu poljoprivrednog zemljišta u 
vlasništvu države od 11.09.2012.godine,  
zakupodavac Bosna i Hercegovina, FBiH, Tuzlanski 
kanton, Ministarstvo poljoprivrede, šumarstva i 
vodoprivrede, zastupan po tadašnjem ministru Edinu 
Ajanoviću je zakupcu Hodžić Dževadu predalo u 
zakup poljoprivredno zemljište u vlasništvu države, 
označeno kao k.č.broj 618 Mekote  voćnjak 2.klase 
površine 4,10 ha k.o.Donji Hrgovi.Ugovor je 
zaključen na period od 20 (dvadeset) godina.


